
Без яшәгән чор – үзгәрешләр чоры. Заманыбыз мәктәптән гадәти булмаган карарлар кабул итәргә яраклы иҗади фикер йөртергә сәләтле кешеләр укытып чыгаруны таләп итә. Еш кына белем бирү өйрәнгәнне, ятлаганны, искә төшерү, эчтәлеген сөйләү кебек эш алымнарына кайтып кала. Эш гамәлләре шулай бертөрле, шаблоннап кабатлаулар укучының укуга кызыксынуын бетерә. Балалар яңалыкны ачу шатлыгыннан мәхрүм калалар һәм акырынлап иҗадилык сәләтен югалталар.
     Укучыларның фикер йөртү сәләтләрен үстерү проблемасын эшкәртү актуальлеге түбәндәге шартларга карап билгеләнә:

1. Җәмгыятебезнең билгеле бер шәхес формалашуга ихтыяҗы булу;

2.Укучыларның укуга кызыксынуларын көчәйтү;

3. Бу проблема буенча җитәрлек теоретик һәм методик эзләнүләрнең аз булуы.
Федераль дәүләт стандарты таләбе буенча укучыларга карата игътибар артты, бигрәк тә аларның иҗади яктан үстерү алгы планга куелды. Әлбәттә, бүгенге көндә бу актуаль проблема.

 
Эшемнең максаты: укучыларның фикер йөртү сәләтләрен үстерү өчен кирәкле педагогик шартларны ачыклау.
Укучыларның иҗади сәләтләрен  үстерүгә фәнни караш

Балалар иҗаты бетмәс- төкәнмәс хәзинә. Аны туендыручы тирәлек – яхшылыкка һәм матурлыкка омтылыш. Иҗат һәрвакыт үзешчән, әмма бала үзен аңлый белүче, әдәпле өлкән кешенең сизгер ярдәменә мохтаҗ. Иҗади сәләтне  биреп үстереп булмый. Уңышка ирешү өчен баланы кызыксындырырга, мавыктырырга кирәк.Балалар – тумыштан иҗатчылар.

“Возрастная одаренность школьников” дигән китабында Н.С.Лейтес балаларның яшь үзенчәлекләрен түбәндәгечә бәяли: “Подростковому возрасту характерна жажда свершений, применение своих сил к чему-то новому; независимость суждений, упорство благоприятствуют развитию творческих возможностей.” [Лейтес Н.С. Возрастная одаренность школьников.-М., 2001-с.290]

Ә менә немец психологы Вильям Штерн тәгълиматы буенча, балаларның 3%-ында гына иҗади сәләт үзеннән-үзе формалаша, ә башкаларына исә тышкы этәргеч көч кирәк. Әнә шундый этәргеч көч – укытучы, димәк, без. Әгәр дә без  балаларда иҗади эшли белү сәләтен формалаштыра алсак, киләчәктә нинди профессия кешесе генә булсалар да, алар үз эшләренә иҗади якын киләчәкләр, шуның белән яңа кыйммәтләр тудырачаклар.
“Кешегә бетмәс-төкәнмәс иҗат чыганагы салынган. Менә шул чыганакны ачарга , иреккә чыгарырга, кешегә тормышта урынын табарга булышырга, аңа үсү өчен тиешле шартлар тудырырга кирәк”, — дип язган Л.Н.Толстой
Күренекле мәгърифәтче Каюм Насыйри: "Табигый сәләтлелек ул очкын гына, ул сүнәргә дә, кабынып китәргә дә мөмкин, аның кабынып китеп, зур ялкынга әверелүендә төп мәҗбүри көч булып хезмәт һәм үз-үзеңә таләпчән булу тора,” – дигән. Чыннан да билгеле бер эш белән җитди һәм эзлекле шөгыльләнгән баланың сәләте тиз ачыла, кызыксынучанлыгы арта.Моның өчен дәрестә һәм класстан тыш эшчәнлектә иҗади күнегүләр үткәрү уңай нәтиҗәләр китерә.  Иҗади күнегү – ул уйланып фикерләү, төзәтү юлы белән иң яхшы вариантны кат-кат төзәтү һәм иң яхшы вариантны табарга омтылу дигән сүз.
Нәкъ менә балалык елларында иҗат чаткылары күренә башлый. Балалардагы сәләтне күрү һәм алга таба үстерү өчен тиешле шартлар булдыру — ата-аналарның , укытучыларның мөһим бурычы.Һәр баладан да шагыйрь ясап булмый, диләр. Шуны истә тотып, мин иҗади сәләтләре ачыла барган балалар белән аерым индивидуаль эш алып барам( рус һәм татар төркемнәрендә).
Иҗади сәләтне үстерүдә укучыларның «дивергентлы» фикерләвен (латинчадан тәрҗемә иткәндә, төрле юнәлештә фикерләү дигән мәгънәне белдерә) камилләштерү дә мөһим шарт булып тора. Чит ил галимнәре билгеләп үткәнчә, дивергентлы фикерләүгә 4 төп сыйфат хас. Алар түбәндәгеләр: тизлек, төрлелек, төгәллек, шәхеснең үзенчә фикерләве. Тиз фикерләү дигәндә, укучының күп санда идея, фикерләр әйтүен истә тотарга кирәк. Бу очракта аларның сыйфаты түгел, саны истә тотыла. Мәсәлән, мондый сораулар биреп, баланы рухландырырга мөмкин: «Әйдә үзеңне сынап кара әле: син сорауга ничә төрле җавап бирер идең икән?», «Тагын нәрсә эшләргә була?» һ. б. 
Үз эшемдә балаларның бәйләнешле сөйләмен үстерүгә аеруча игътибар итәм, чөнки ул иҗади сәләт үстерүгә турыдан-туры бәйле. Яңа фикер, омтылыш, идеяләр барлыкка килүдә ярдәм итәрлек иҗади халәт тудырырга, аның белән җылы мөнәсәбәт урнаштыру мөһим.  Балаларда хыяллана, күз алдына китерә белү күнекмәләре  тәрбияләргә, төрле көтелмәгән хәлләр туганда аптырап калмаска өйрәтергә, хыялны үстерү өчен төрле күнегүләр үткәрергә тырышам. Бу очракта төрле метод һәм алымнарны  сайлап  ала һәм  куллана белү зур  этәргеч санала. Укучы фикерен  кискен тәнкыйтьләргә ярамый, ә бәлки үз фикереңне, төрле  тәкъдимнәр , киңәшләр  рәвешендә әйтү мөһим. Кискен рәвештә тәнкыйтьләү баланың мөстәкыйльлеген, иҗади сәләтен үстерергә комачауларга мөмкин. Балаларның иҗади мөмкинлеген үстерергә уен эшчәнлеге дә зур ярдәм итә, чөнки уен вакытында балалар әйберләр белән ирекле аралашалар, һәм еш кына барлыкка килгән мәсьәләләрне үзләренчә, гадәти булмаганча хәл итәләр. Иҗади фикерләүне үстерергә булыша торган рольле уеннар сәләтне камилләштерүдә аерым бер урын алып торалар.
Ижади эш процессында балалар эшчәнлеген хуплау, аларга көч, дәрт бирү, аларнын мөстәкыйльлеген, соңгы нәтиҗәләрнең нинди булуына карамастан, уенга ижади якын килүләрен күрә белү, алар эшчәнлегенә тиешле бәя бирү уңай нәтиҗәләргә ирешергә мөмкинлек бирә.Иҗатның төп этәргеч көче –укучы һәм укытучы кичергән шатлык.
Дәрестән тыш эшчәнлектә укучыларның
 иҗади сәләтен үстерү юллары
Дәрестән тыш чараларда төрле кызыклы, мавыктыргыч интеллектуаль уеннар (интеллектуаль турнир, викторина, уйлап табучылар конкурсы), үткәрү, стена газетасы чыгару, билгеле бер шәхеснең туган көненә әзерләнү,  иҗади фикерләү сәләтен,  балаларның эзләнүчәнлекләрен үстерергә ярдәм итә. Бу чаралар  уңышлы һәм кызыклы үтә. Алар тел, әдәбият, тарих, мәдәният белән кызыксына, мөстәкыйль эзләнә, җаваплар таба. Араларында әкият, хикәя, шигырьләр иҗат итүчеләр дә бар. Балаларның интеллектуаль сәләтләрен үстерү өчен төрле бәйге, олимпиада, КВН, үстерешле уеннар үткәрелә.
Укучыларның иҗади сәләтләрен үстерү төрле чараларда алып барыла: ”Яшь журналист», “Яшь шагыйрь”, “Презентация остасы”, ”Шигырь сөючеләр”, ”Яшь  рәссам”.
”Яшь журналист» конкурсында укучыларны башлангыч сыйныфтан ук җәлеп ителә. Аларның яшь үзенчәлегенә туры килгән кызыклы темалар тәкъдим ителә, биремнәр бирелә: “Әниләр бәйрәме”, “ Туган көн бәйрәме”, “ Туган тел көне”, 

 “ Тукай бәйрәме”  һ.б. Балаларның игътибарын җәлеп итү ниятеннән, төрле биремнәр тәкъдим ителә: “Сөйләшүне дәвам ит”, “Терәк сүзләр ярдәмендә диалог төзе”, “ Сатучы һәм сатып алучы сөйләшүе” һ.б.

Район күләмендә үткәрелгән “Әни, диеп, язып куйдым...” әдәби –иҗат конкурсының “Яшь журналист» номинациясендә “Мотигуллина Ләйсән  дипломга, 4 нче сыйныф укучысы Садыкова Нәргиз дә 2 нче урынлы дипломга лаек булдылар. Район күләмендә уздырылган “Әниләр көненә” багышланган конкурста  катнашып (“Презентация остасы” номинациясе), укучым Исмәгыйлев Илназ гран-прига лаек булды.
“Яшь шагыйрь”, “Яшь язучы” конкурсларында башлангыч сыйныф      укучылары да бик теләп катнашалар. Укучыларны бу конкурсларга әзерләү өчен алдан түбәндәге уеннар үткәрелә: “Рифмалы сүзләр уйлап тап”, “Шигырьдә бирелгән сүзләрне синонимнар белән алыштыр”, “Шигырьдә бирелгән сүзләрне антонимнар белән алыштыр”, «Терәк сүзләр ярдәмендә шигырь юлларын тулыландыр” , «Укытучы хатасы».
5, 6 нчы сыйныф укучыларына белем, тел, хезмәт, тырышлык турында мәкальләр язып килергә, табышмаклар уйлап чыгарырга, әкиятнең ахырын яки яңаны язарга дигән эшләр тәкъдим итәм. Укучылар бу эшне бик яратып башкаралар. Балалар үзләренең биографияләрен язып киләләр.
Укучылар бер-берсенә атап шигырь юлларын рифмалаштыралар. Билгеле бер кешегә, шәхескә атап, табигать, туган як темаларына иҗат итәр алдыннан бай материал туплана. Нәтиҗәдә, башта ике юллыклар, аннан дүртюллыклар килеп чыга. Урта һәм югары сыйныф укучылары 4-5 куплетлы, хәтта аннан да күбрәк күләмле шигырь юллары язарга ирешәләр.

Уңышлы гына иҗат итеп төрле бәйге-конкурсларда  катнашып, җиңеп чыккан укучым Гыйлметдинова Азалия, район күләмендә үткәрелгән “Әни, диеп, язып куйдым...” әдәби –иҗат конкурсының “Яшь шагыйрь» номинациясендә берничә ел рәттән җиңүләр яулады. VIII Халыкара Габдулла Тукай исемендәге “Ана- бөек исем” шигырь укучылар бәйгесендә катнашып, диплом белән бүләкләнде. Азалиянең “Тукай абыйга” исемле шигыре “Тукай безнең күңелләрдә” исемле Г.Тукайга багышланган республикакүләм конкурсының иҗади эшләр җыентыгында урын алды.Шулай ук Азалия  “Алиш эзләреннән” исемле  V   төбәкара фәнни-гамәли конференциянең әдәби конкурсында  катнашты. Үзе язган шигыре “Алиш эзләреннән” дигән җыентыкка кертелде. Бөтенроссия иҗат итүчеләрнең “Тукай  безнең күңелләрдә”- “Тукай в наших сердцах» конкурсының 1 нче урынлы дипломы белән бүләкләнде. 
”Шигырь сөючеләр” түгәрәгендә халык авыз иҗаты темасын укучылар теләп өйрәнәләр. Белем, тел, хезмәт, тырышлык турында мәкальләр язып килергә, табышмаклар уйлап чыгарырга, әкиятнең ахырын яки яңаны язарга дигән эшләр тәкъдим ителә. Укучылар бу эшне бик яратып башкаралар. Г.Тукайның “Исемдә калганнар”ын өйрәнгәндә, балалар үзләренең биографияләрен язып киләләр. Л.Ихсанованың “Наил һәм Фаил” әсәрен укучылар яратып, кызыксынып , үзләре белән чагыштырып укыйлар. Аннары мин укучыларга “Безнең сыйныф”, “Минем классташым”, “Минем мәктәбем” кебек темаларга иҗади эш эшләтәм. Укучыларның мәкаләләре класс стена газетасында яктыртыла. Укылган әсәргә иллюстрация ясату алымын да куллану отышлы. Бу исә укучыларның район күләмендәге конкурсларда катнашуларына да зур этәргеч ясый. Спектакльләрдән өзекләр карау һәм сәхнәләштерүнең дә балаларның сәләтен ачуда ярдәме зур. Алар төрле язучыларның әсәрләрен аудиоязмадан тыңлыйлар, дөрес  интонация белән сөйләргә өйрәнәләр. Төрле рольле  укулар үзенең нәтиҗәсен бирә. Дөрес сөйләү күнегүләре өстендә эш алып барыла. Тизәйткечләр, үртәвечләр өйрәнәләр. Төрле интонациядә сөйлиләр. Билгеле бер темага багышланган шигырьләрне җыеп, сәнгатьле укырга өйрәнү, эчтәлеген ни дәрәҗәдә аңлауларын белү өчен,  укыганны тулы итеп яздыру һәм үз фикерләреңне өстәргә кушу да отышлы. Мәсәлән, өйдә балалар “Кыш” темасы буенча шигырьләр табып укып киләләр. Урамда игътибар белән карап, түбәндәге сорауларга язмача җавап бирәләр: Көннәр нинди? Кошлар кая очалар? Кояш җылытамы?  
Язмача җавап бирү – кечкенә сочинениене хәтерләтә. Сәләтле балалар белән җөмләләрне җәенкеләндерү, сүзләрне  икенче сүз белән (синоним яки антоним) алыштыру, таркатылган текстны төзекләндерү кебек иҗади күнегүләр дә үткәреп була.
 Бу эштән соң кыскача хикәя, сочинение язу үткәрү бик уңышлы.
Шигырь сөюче укучыларым да төрле конкурсларда бик теләп катнашалар. 

Район күләмендә узган “Кояш гомере телим мин ,әнием, сиңа” шигыр укучылар бәйгесенең   җиңүчеселәре Гыйлметдинова Азалия, Мухлина Мария, Майкова Екатерина, Садыкова Нәргиз 1, 2 урынлы диплом белән бүләкләнделәр. Ике укучым үзләре  рус баласы булуына карамастан, бик теләп беренче сыйныфтан ук “Шигырь сөючеләр” конкурсларында катнашалар, урыннар алалар. Күренекле татар язучысы, галим-фольклорист Нәкый Иcәнбәт иҗатына багышланган  XIV  “Дулкыннар” бәйгесенең республика турында катнашканы өчен ( “Матур сүз” номинациясе) Гыйлметдинова Азалия сертификатка ия булды. “Илхам” Бөтенроссия  яшь язучылар конкурсының дипломаты булуга иреште. Татар халкының тарихына багышланган  Бөтенроссия  рәсемнәр бәйгесе катнашучылары Гыйлметдинова Азалия һәм Мотыгуллина Ләйсән  сертификатка ия  булдылар.
Йомгаклау

· Укучыларның иҗади фикерләү сәләтен үстерүдә төрле юллар куллану мөмкинлеген ачыкланды.
· Дәрестә укучыларның иҗади фикерләү сәләтен үстерүдә төрле  юллар табылды.
· Татар теле дәресләрендә эш алымнары күп төрле. 
Йомгаклап шуны әйтәсе килә: дәресләрдә кулланылган эш алымнары (карточкалар белән эш, рәсем, картиналар буенча иҗади эшләр, компьютерда эшләү)- барысы да укучыларның иҗади сәләтләрен үстерүгә юнәлтелә.

Гомумән, югарыда санап кителгән эшләрнең барысы да миңа укучыларны иҗади актив шәхес итеп тәрбияләргә мөмкинлек бирә. Аларның уңышлары мине дә иҗатка өнди, илһамландыра. Чыгышымны тәмамлап, алдагы көннәрдә дә укучыларның иҗади сәләтләрен үстерү өстендәэшләвемне дәвам итәргә уйлыйм. Игътибарыгыз өчен рәхмәт!

